
So Si i Xolinatar Kontra-
Roma Krima?

Kriminalno ofensa 
+ Motivacja kontra jekh 
karakeristika gruposki  
= Xolinatar krima
• Holinatar krima si la duj 

umala: jekh infrakcjună 
thaj motivacja kontra 
i karakteristika jekhe 
gruposki.

• Anglunes, i xolinatar 
krima si te avel la jekh 
infrakciună. Aver varesar 
phendo, i akcja kerdini 
trebal te avel krisardi tala 
o kriminalno zakono. Kana 
i infrakciună na-i kerdi, vi 
i xolinatar krima na-i te 
avel. 

• O dujto elemento andar 
i xolinatar krima si kana 
o kriminalo kerdăs o akto 
kriminalo soske lesko 
anglal motivo vaj motivă 
sas i karakteristika 
e źeneski (o nasafalipen 
jekhe manuśesko, leski 
Devlikani pakiv, lesko 
etnićhiteto, leski morkhi 
thaj/vaj lesko identiteto 
ȝenderosko). O motivo 
kontra i karakeristika 
e źeneski kerel 
o ververipen maśkar 
e holinatar krime thaj ăl 
aver krime.

• Jekh xolinatar krima si 
atunćhi kana o kriminalno 
kamel te kerel nasulipen 
kodole manuśeske vaj 
leske butjange soske, 
maj anglal de sar să, na 
kamel leski karakteristika 
identitetoski. 

So Si i Xolinatar Kontra-
Roma Krima?

Xolinatar kontra-Roma 
krima si i infrakciună savi 
si la motovacja o rasismo 
kontra ăl Roma thaj 
Sintură, thaj vi aver manuśa 
thaj grupură save phiren 
lenca, vaj si dikhinde sar 
Roma thaj Sintură, pala 
“lengi rasa,” ethnićhiteto, 
śhib, migracjako statuto. 
I preźudekata dikhel pes, 
vaj kana alosarel i cinta 
(e.g., jekh Romano than) 
vaj and-i rasjalno duśmanja 
sikavdi kana kerel i krima. 
Ăl xolinatar kontra Roma 
krime śaj te del dab lidujen, 
ăl manuśen kaj phenen ke 
si Roma vaj Sintură, thaj vi 
kodolen kaj na phenen aba 
si dikhinde sar Rom thaj 
Sintură.

I xolinatar kontra-Roma 
krime śaj te den dab vi le 
manuśen thaj o proprjeteto 
pala i koneksja maśkar 

I intolerancja thaj i diskriminacja dine 
dab e komunitetă le Romenge thaj 
Sinturenge śela berśa, thaj si jekh 
avdives griźa and-o OSCE thanipen, 
andre si vi o nasulărdo vakăripen thaj 
ăl stereotipură vaś e Roma. Butivar, 
kadaja intolerancja daśtil te paruvdel pes 
and-e xolinatar kontra-Roma krima savi 
śaj te avel jekh grafitti kontra ăl Roma ӡi 
ko azbavipen rasjalo. Holinaki krima si la 
jekh zoralo, dureardo impakto karing ăl 
viktimură, dikerel maj dur o bibarabaripen, 
thaj kovlărel o sekuriteto thaj soćjalo 
solidariteto. Xolinatar kontra-Roma 
krima biśărel jekh mesaźo eksluzjako 
le Romenge thaj Sinturenge save si 
viktimură thaj lengere komunitetenge, 
aba vi karing o să tamipen. Săkojekhes 
si les jekh godorvalipen ka te phagel ăl 
xolinatar kontra-Roma krime thaj să ăl 
umala intolerancjake thaj diskriminacjake. 
Kadaua informacijako lil liparel o impakto 
so thabdel kotar i xolinatar kontra-Roma 
krima thaj sikavdel sar te prindzăren pen 
kadala krime.

Xolinatar Kontra-Roma Krima

Alen Umer kotar o Ternengo Thanutno Konsilo kotar o Śuto Orizari, 
Nordo Makedonja, del duma karing e partićipantură ka te barărel pes 
i partićipacja le Romengi thaj Sinturengi ternimata and-o them thaj 
and-o politikano ӡivdipen and-e jekh  kidipen kerdo ODIHR-ostar  
and-o 2019 Manuśhengo Umal Implementacjako Kidipen. (OSCE/
Piotr Markowski)

I Romani khelutni thaj manuśheske ćhăćhimata aktivista Dijana 
Pavlović kerel demonstracja e Romenca thaj Sinturenca save inkleste 
and-o drom anglal o Parlamento anda-i Roma ka te keren protesto 
mamuj i intolerancja thaj i diskriminacja thaj and-o anav thaj i memorja 
ăl 2,897 Roma mudarde and-o Augusto 1944. (Getty Images)



lende, profesjonalno, 
vaj o aktivizmo kontra 
o rasismo, sar si ăl ćivilne 
organizacje kaj keren butj 
and-i problematika le 
Romengi thaj Sinturengi.

Ăl xolinatar kontra-Roma 
krime śaj te len verver 
formja. E viktimură śaj te 
aven cinta pala sar si lengi 
morkhj, lengo nacjonaliteto, 
o vakărimos and-i Romani 
śhib, vaj trajl and-e jekh 
Romani maxala. On śaj te 
aven cinta pala buteder 
riga identitetoske sar si 
o ӡendero thaj i Devlikani 
pakiv. Ăl zakoneske 
manuśa si te roden e but-
dimensjenge aspektură 
and-o identiteto la 
viktimako.

Andoa 2002, OSCE 
partićipantură Thema line 
o godorvalipen kontra 
o rasismo, ksenofobja, 
diskriminacjă, intolerancja, 
thaj te keren prevencja 
thaj te phagen e xolinatar 
krime. Kadala godorvalimata 
sas phende and-o OSCE 
Akcjako Plano vaś 
o Laśărdipen ӡivdimasko le 

Romengo thaj Sinturengo 
trujal o OSCE thanipen, 
nakhado and-o 2003.

Sar Prindzăren pen 
Xolinatar Kontra-Roma 
Krime

Si indikatoră save śaj te 
den vast sar te arakhen 
pes e specjalno motivură 
kontra ăl Roma and-e jekh 
śajutni xolinatar krima. 
Kadala “kriterjenge motivură 
indikatoră” śaj te den 
vast krisinitoren te keren 
rodipen pala-i krima sar 
jekh xolinatar kontra Roma 
krima, mukindoj len te keren 
reakcja pala i dimensja 
e kazoski.

Kadala puśimata śhaj te 
źutin te arakhen pen ăl 
xolinatar kontra-Roma 
krime:
• Hathjăren e viktimură vaj 

e martorjă o inćhidento 
kontra lende pala 
i motivacjă ke sas Roma?

• Sas othe phenimata, 
xramosarimata, 
phiravimata, vaj graffiti 
save sikavde jekh 
kriterjumo? Kathe andre 

śhaj te avel źungale 
rasjalne kuśimata kontra 
Roma, figurativno 
lafja, stereotipură thaj 
prejudekata.

• Sas cinta o profesjonalno, 
legalno, vaj kulturalno 
than, sar si Romenge 
vaj Sinturenge thana, 
kulturalne klubură, thaj/
vaj aver thana kaj phiren le 
Roma thaj Sintură?

• Sas kodo than maj angle 
cinta ćhingareski vaj krima 
kerdini xolinatar pă-l 
Roma? And-o nasulipen 
kerdo p-o proprjeteto sas 
mukle vi epiteturjă rasjalne 
kontra Roma thaj Sintură?

• Dikhelas pes ke i viktima 
si kotar o komuniteto 
Romengo thaj Sinturengo? 
Si o suspekto kotar jekh 
aver grupa rasjalno vaj 
etnikani de sar i viktima?

• Si o suspekto kotor andar 
ăl xolinatar grupja? Kathe 
śaj te aven andre verver 
ekstremistură vaj grupurja 
save keren rasjalno 
intolerancja kontra-Roma.

• Arakhlă pes rangjarimata, 
graffiturja, simbolură vaś 
o Nazismo, o Ku Klux Klan, 
o Ćeltiko truśul, maśkar 
aver buthjă p-o than 
kaj kerdă pes i krima vaj 
o ćingar? 

• Kerdă pes o ćingar pala/
vaj and-o vaxtjăripen 
kampanjăko politikani 
kaj śudă pes doś pă-l 
Roma thaj Sintură pe 
so na ӡăl miśto, sar 
si o infraktzjonaliteto, 
o bibutjăripen, vaj ke len ăl 
love p-o socjalo?

• Sas i viktima paśa jekh 
than Romengo vaj 
institucje kaj keren butj 
e Romenca vaj Sinturenca 
(e.g., Romano than) kana 
kerdilo o ćhingar? 

• Sas i viktima prinӡărdi 
(e.g., jekh fotbalisto, 
artisto vaj politikako 
manuś), savo phendăs vaj 
sas prinӡărdo sar Rom vaj 
Sinto?

• Si aver zoralo motivi? 
Kana na-i aver kriterjumo, 

vi kadaua si jekh motivo 
ke leski motivacja 
sas i spećhifićhno 
karakteristika.

Xolinatar kontra-Roma Krime 
si te aven monitorizime thaj 
dikerde and-e jekh nevi 
kategorja krimengi. Kana 
jekh krima si la buteder 
motivja, săkojekh kriterjumo 
trebal te avel xramosardo 
thaj rodindo kana kerel pes 
investigacja thaj o penalo 
proćheso. E datumură vaś 
xolinatar kontra-Roma krime 
si te aven kidine thaj rigate 
dikherde pala o ȝendero ka 
te xathjarel pes miśteder 
sar kadala krime dukhavde 
e manuśen thaj te arakhel 
pes kodola ćhăćhutne akcje 
ka te phagel pes ăl xolinatar 
kontra-Roma krime. Kana 
kerel pes investigacja 
upral xolinatar kontra-
Roma krime, si vaźno te 
del pes godj vaś o buteripe 
identiteturengo viktimako 
(e.g., pakiv Devleski vaj 
ȝendero), soske kadaja 
śaj te avel zorali butj 
and-o ȝivdipen viktimako, 
thaj kathar vi o dimos vast 
karing late.

Raporturjă, Prevencja 
thaj Palpale Reakcja vaś 
Xolinatar Kontra-Roma 
Krime

Xolinatar Kontra-Roma 
Krime, sar să aver xolinatar 
krime, na-i dini informacja 
pala lende kotar viktimură 
thaj na-i dosta ginavdi 
e authoritetendar. Kadaja 
butj pharărel o śajpen te 
dӡănel pes ćhăćhimasa 
o buxlăripen e problemako 
thaj te keren legalne krisake 
akcje kontra kadava umal 
krimengo.

Ka te aresen kadala 
kazură and-i themeski 
kris si jekh kritićhno buthj 
anda-i viktima, thaj jekh butj 
savăte e partićhipantură 
Thema and-o OSCE si 
te buthjăren zorales thaj 

Misala vaś Xolinatar Kontra-Roma Krime

• Trin Roma sas mardine, azbavde thaj rasjalno kuślărde, 
thaj traśharde ka te na phenen o ćhăćhipen, kotar ăl 
oficerja policjăke. Jekh murśh marimastar beśhlăs 
and-o spitali deś dive. 

• Jekh avokato kaj kerelas butj p-o kazo jekha Romanjă 
śeorako mudardi, sas azbavdo, rasjalo kuśhleardo,  
daravdine les thaj ljeas mardimos jekha grupatar.

• Jekh Romani śajori sas butivar  rasjalno azbavdj thaj 
kuślărdi and-i śhkola. Anda kodoja oi kamlăs te mudarel 
pes thaj ni maj geli śkolate.

• O monumento e Romengo viktimurengo p-o Lumjako 
II Maripen and-e mudarimaske kampură sas melărdo 
xramosarimtenca kontra Roma.

• Ăl Romende kaj beśenas and-i Romani maxala cǐrdă 
pes armjenca karing lende, sas marde barănca, gazo 
thaj ćhjurănca kotar jekh xolinatar grupa. Lengere 
khera sas dine jag vaj pharade. I policja sas othe, diklăs 
o atako thaj na kerdăs khanći.  

• Andăl vurdona ăl Romengă śudă pes Molotov 
cockteilură, ande-e jekh jagasa atako. 



Buteder informacje:
Pala buteder informacje vaś 
o ODIHR’ske inicjătivjă vaś ăl 
xolinatar krime thaj te dikhen să 
resursja thaj lila, mangas tumen 
te ӡăn kathe:
www.osce.org/odihr/
tolerance

Pala informacja vaś ODIHR’sko 
Than Kontaktosko vaś 
e Romenge Thaj Sinturenge 
Butjă (CPRSI), rugis tumen 
te ӡăn kathe: 
www.osce.org/odihr/roma-
and-sinti

OSCE Office for Democratic 
Institutions and Human Rights
ul. Miodowa 10 

Fax: +48 22 520 0605

roma@odihr.pl

strukturalno. E governuren si len o bareder godorvalipen te 
keren puterdo drom karing i kris, kotar i angluni evaluacja 
viktimaki kerdi e policjatar ȝi ki protekcja thaj dimos źutipen 
karing i viktima. Te na kerela pes ćhăćhutni investigaćja 
pe xolinatar krime – vi kodola xolinatar kontra ăl Roma – 
ȝănel pes ke si jekh nasul efekto upral ăl viktimură thaj să 
o soćjeteto.

But ćivilne grupja save maren pes te phagen o rasismo 
kontra ăl Roma thaj Sintură phendine sostar si but vaźno te 
kerel pes monitorizacja, vi sar advokasi instrumento, thaj te 
zoraren pengo kapaćhiteto monitorizacjako kerindoj online 
informacje thaj raporto.

Ka te keren efektivo butj, i policja thaj e governoske polisje, 
ka te phagen e xolinatar kontra-Roma krime trebal te aven 
len proba thaj ofićjale datumurja vaś ăl xolinatar krime, thaj 
vi raportură kotar o ćivilno soćjeteto thaj maśhkarthemutne 
organizacje. Pala sar barărela pes i griźa ăl manuśengi 
and-o them vaś i xolinatar krima, ofićjale datumură vaś 
e xolinatar krime, mezurja ka te na daral i viktima, thaj 
i ćivilno monitorizacja thaj raportură, kadă ka dikhel pes 
sode baro si o problemo, thaj kodola kaj lena dećizja 
arakhena e ćhăćhutne mezurjă.

So Daśtis te Keres ?

Si organizacje kaj śaj te den vast kodole viktimuren dine 
dab kotar le xolinatar krime. Barabarimaske organizacje, 
themeske institucje anda manuśeske ćhaćhimata thaj 

o ombudsperson institucje save maren i dikriminacja thaj 
e ćivilne organizacje si len jekh zoralo rolo and-o maripen 
upral i xolinatar krima. Kadala si vaźno phurt maśkar 
e viktimură, komunitetjă thaj themeske autoritetjă. Daśhtis 
te rodes kadale organizacjen, tiri thanutni asoćjacja vaj 
ăl themeske manuśeske ćhaćhimata institucje thaj ăl 
ombudsperson institucje, arakhes buteder pala o xolinatar 
kontra-Roma krime: 
• Europako Ćentro vaś ăl Ćhăćhimata ăl Romenge (ERRC):  

errc.org 
• O Europako Networko Thanutne Organizicjenge (ERGO): 

ergonetwork.org 
• O Europako Networko Kontra o Rasizmo (ENAR):  

enar-eu.org

ODIHR Sikavimasko Labno pala i Xolinatar Krima 

O ODIHR kidăs i laśi praktika kotar e partićipanturjă Thema 
andar o OSCE vaś i xolinatar krima thaj paruvdăs len and-e  
publikacje save arakhen pes p-o amaro website kathe:  
osce.org/odihr/guides-related-to-hate-crime

O ODIHR kidăs thaj kerdăs lila datumurenca vaś 
i xolinatar kontra-Roma krime andoa berś 2006. Pala 
maj but informacje pala xolinatar kontra-Roma krime sar 
ăl organizacje andar o ćivilo soćjeteto śhaj te biśaren 
raporturjă vaj kazurjă karing o ODIHR, ӡăn karing o Xolinatar 
Krima Raporturengo Website ko:  
hatecrime.osce.org


